
Annotatsiya. To‘qimachilik korxonasidan chiqayotgan changli 

chiqindilarni tozalash va tolali materiallarni yo‘qolishini oldini oladigan texnika va 

texnologiyasi bo‘yicha olingan natijalar asosida: 

Tolali materiallarni yo‘qolishini oldini oladigan va atmosferaga chiqayotgan 

chang kontsentratsiyasini kamaytirish. 

Natijada tolali chiqindilarni ushlab qolish orqali havoni samarali tozalash 

imkoni yaratilgan; 

Tolali materiallarni yo‘qolishini oldini oladigan va atmofseraga chiqayotgan 

chang kontsentratsiyasini kamaytirish qurilmasi tolali materiallarni va atmosferani 

zararlanishini oldini olishga erishilib, chiqib ketayotgan havo tarkibidan tolali 

materiallarni 90-95% gacha tozalanishiga va atmosferaga chiqayotgan chang 

kontsentratsiyasi 25-30 mg/m3 ga kamaytirish imkoni yaratilgan. 

Kalit so‘zlar: changli havo, zarrachalar, paxta, filtrlash, inersiya, og‘irlik kuchi, 

atmosfera. 

 

Chang havo tarkibidagi qattiq chang zarrachalarini ajratishdan maqsad havo 

ifloslanishini kamaytirish va meyorlarda tozalashdan iboratdir.  

 Paxta, yengil sanoat, tog‘-kon va oziq-ovqat sanoatlarning asosiy texnologik 

jarayonlaridan biri ifloslangan havoni tozalashdir. Shuning uchun chang zarrachalarini 

tozalash dolzarb va keng tarqalgan asosiy jarayonlardan biridir.  

 Odatda, paxta tozalash korxonalarida tolali materiallar ushlab qolingandan so‘ng 

chang havo tarkibida o‘lchamlari 3...100 mkm bo‘lgan qattiq zarrachalar mavjud 

bo‘ladi.  

 Chang havoni tozalashning quyidagi tozalash usullari ma’lum: 

1. Og‘irlik kuchi ta’sirida cho‘ktirish; 

2. Inersiya kuchlari ta’sirida cho‘ktirish, ya’ni markazdan qochma kuchlar; 

3. Filtrlash; 

4. Suyuqlik bilan yuvib tozalash; 

5. Elektrostatik kuchlar ta’sirida cho‘ktirish. 

Birinchi ikkita usulda, ya’ni og‘irlik va markazdan qochma kuchlar ta’sirida 

tozalash natijasida yirik zarrachalarni, qolgan usullarda esa,  

20 mkm va undan o‘lchamlari kichik bo‘lgan zarralarni ajratib olish mumkin [1, 2, 3, 

4, 5, 6]. 

Havo oqimidagi zarrachalarni ajratib olishning asosiy usullari 

a) Og‘irlik kuchi ta’sirida cho‘ktirish; b) Inersiya kuchlari ta’sirida cho‘ktirish; 

v) Markazdan qochma kuchlar ta’sirida cho‘ktirish; g) Elektr maydoni ta’sirida 

cho‘ktirish; d) Filtrlash; ye) Yuvib tozalash; 1-havo tarkibidagi zarracha,1(1)-havodan 

ajratib olingan zarracha; 2-cho‘ktirish yuzasi; 3-to‘siq; 4-filtr-to‘siq; 5-suyuqlikni 

purkash moslamasi.  

Har doim ham bitta havo tozalash qurilmasida chang havoni meyor darajasida 

tozalab bo‘lmaydi. Shuning uchun, amaliyotda ikki va ko‘p bosqichli tozalash 

qurilmalaridan ham foydalaniladi [7, 8, 9, 10, 11].  

Havoni tozalash darajasi  quyidagi tenglamadan aniqlanadi 

 
bu yerda ва  –boshlang‘ich va tozalangan qattiq zarrachalar massasi, kg/soat. 

  ва - boshlang‘ich va tozalangan havoni hajmi, m3/soat. 

  ва  - boshlang‘ich va tozalangan qattiq zarrachalar konsentratsiyasi, mg/ 

m3. 

 

Og‘irlik kuchi ta’sirida havoni tozalash.  

 Changlarni tozalash uchun davriy va uzluksiz ishlaydigan qurilmalardan 

foydalaniladi. Chang cho‘ktirish kamerasi bu turdagi asosiy qurilmalardan biridir. 

 Chang cho‘ktirish kamerasida faqat havodan yirik zarrachalarni ajratish 

mumkin, ya’ni dag‘al tozalash uchun qo‘llash maqsadga muvofiqdir. Shuning uchun, 

bu turdagi qurilmalar dastlabki tozalash uchun, ya’ni qattiq zarrachalar o‘lchami 100 

mkm dan katta bo‘lgan havodagi zarrachalarni ajratish uchun mo‘ljallangan. Qurilmani 

tozalash samaradorligi 30÷40 % ga teng. 

 Hozirgi kunda ushbu turdagi qurilmalar qo‘polligi va samaradorligi past 

bo‘lgani uchun zamonaviy va mukammal tozalash qurilmalari bilan almashtirilmoqda 

[12, 13, 14, 15, 16, 17].  

 Inersion va markazdan qochma kuchlar ta’sirida havoni tozalash 

 Inersiya kuchlari bilan havoni tozalash qaytaruvchi to‘siqli tindirgich va 

markazdan qochma kuchlar ta’sirida ishlaydigan chang ushlagichlar konstruksiyasi 

asosida tozalanadi. 

 Chang ushlagichlar markazdan qochma kuchlar maydonida changlarni tozalash 

imkonini beradi. Paxta tozalash korxonalarida qobig‘ining diametri 100...1000 mm li 

chang ushlagichlar tayyorlanadi. Ularning ishlash samaradorligi ajratish koeffitsiyenti 

bilan harakterlanadi. Changlarni tozalash darajasi chang ushlagich konstruksiyasi, 

zarracha o‘lchami va zichligiga bog‘liqdir [18, 19]. 

 Masalan, 25 mkmli zarrachalar cho‘ktirilayotgan bo‘lsa, chang ushlagichlarni 

tozalash samaradorligi 95% tashkil etadi, lekin zarracha diametri 10 mkm bo‘lsa, f.i.k. 

70% gacha kamayadi [20].  

 Gazlarni g‘ovakli to‘siqlarda tozalash. Agar yengli filtrlardan to‘g‘ri 

foydalanilsa, chang havodagi mayin, mayin dispers changlardan tozalash darajasi 

98...99% ni tashkil etadi.  

 Filtrli chang ushlagichlarning asosiy kamchiliklari yenglar tez ishdan chiqadi va 

kanallari to‘lib qoladi, temperatura o‘zgarishi chang havoni tozalashga salbiy ta’sir 

ko‘rsatadi [21, 22].  

 Chang havoni suyuqlik bilan yuvib tozalash. Changli havoni tozalash uchun 

ularni suv yoki boshqa suyuqliklar yordamida yuvib, qattiq zarrachalardan tozalanadi. 

Bu usul havoni sovutish va namlash ruxsat etilgan hollarda qo‘llaniladi. Ma’lumki, 

havo sovutilganda suv bug‘lari kondensatsiyalanib, zarrachalar namlanadi va ularning 

zichligi ortadi. Natijada qattiq zarrachalar havodan oson ajraladi. Bunda, zarrachalar 

kondensatsiyalanish markazlari vazifasini bajaradi. Agar, zarrachalar suyuqlik bilan 

ho‘llanmasa, unda bu turdagi qurilmalarda havoni tozalash samarasizdir. Bunday 

hollarda havoni tozalash darajasini oshirish uchun suyuqlik tarkibiga spirt-sirt faol 

moddalar qo‘shiladi, ya’ni suyuqlikning ho‘llash qobiliyati oshiriladi. 

  Suyuqlik bilan yuvib tozalovchi qurilmalarda, ularni konstruksiyasiga qarab, 

havoni tozalash darajasi 60% dan 85% gacha bo‘ladi. Bu turdagi qurilmalarni asosiy 

kamchiligi shundaki, tozalash jarayoni o‘tkazalishi natijasida oqava iflos suvlar hosil 

bo‘lishidir. Ma’lumki, oqava suvlar ham o‘z navbatida tozalanishi kerak [23, 24, 25, 

26, 27, 28, 29, 30, 31]. 

 Elektr maydon ta’sirida chang havoni tozalash. Elektr maydon ta’sirida chang 

havoni tozalash elektr zaryadi yordamida havodagi molekulalarining ionizatsiya 

qilinishiga asoslangan.  

 Agar, gaz yuqori kuchlanishli, o‘zgarmas tokga ulangan ikki elektrod orasida 

hosil bo‘lgan elektr maydoniga yuborilsa, uning molekulalari ionizatsiyaga uchraydi, 

yani musbat va manfiy zaryadlangan zarrachalarga ajraydi. Natijada ular kuch chiziqlar 

yo‘nalishida harakat qila boshlaydi. Ionlangan chang zarrachalarini tortib olish 

natijasida tozalash jarayoni amalga oshiriladi [32, 33, 34, 35, 36, 37, 38, 39, 40].  

 Elektrofiltrlarni ko‘p turlari mavjud bo‘lib, ularga oddiy elektrofiltrlar plastinali 

elektrofiltrlar va boshqalari misol bo‘la oladi.  

 Tolani ishlash jarayonida bunday filtrlardan foydalanmasligini asosiy sababi 

chang zarrachalarini kattaligi va zarrachalarni ionlashtirish jarayoni qiyin kechishidir.  

 Chang havoni tozalash qurilmasini tanlashda ularning texnik-iqtisodiy 

ko‘rsatkichlarini inobatga olish zarur. Asosiy ko‘rsatgichlar qatoriga quyidagilar 

kiradi. 

1. Chang havoni tozalash darajasi; 

2. Qurilmani gidravlik qarshiligi; 

3. Tozalashga sarflanadigan elektr energiyasi; 

4. Bug‘ va suv sarflari; 

5. Qurilma va chang tozalashga ketadigan xarajatlar. 

 Bundan tashqari, tozalash samaradorligiga ta’sir etuvchi omillarni ham inobatga 

olish kerak, ya’ni chang havoning namligi va konsentratsiyasi, temperaturasi va 

kimyoviy tarkibi, changni xossalari (gigroskopikligi, tolaligi, yopishqoqligi, 

quruqligi), zarracha o‘lchamlari, uning fraksion tarkibi va boshqalar [41, 42, 43, 44, 

45, 46, 47, 48].  

 

Chang tozalagichlarning ayrim texnik xarakteristikalari 

 

t/r Qurilma 

Chang 

havoni 

maksimal 

miqdori, 

kg/m3 

Ayrim 

zarrachalar 

o‘lchami, 

mkm 

Tozalash 

darajasi, % 

Gidravlik 

qarshiligi, 

N/m2 

1 Chang ushlagich  0,4 >10 70-95 400-700 

2 Batareyali ushlagich 0,1 >10 85-90 500-800 

3 Yengli filtrlar 0,02 >1 98-99 500-2500 

4 
Ko‘pikli chang 

ushlagich 
0,3 >0,5 95-99 300-900 

5 Elektrofiltrlar 0,01-0,05 >0,005 99-99,9 100-200 

 

jadvaldagi ma’lumotlardan ko‘rinib turibdiki, chang ushlagichlar va inersion 

chang ushlagichlar chang havoni faqat o‘lchamlari katta zarrachalardan dag‘al ajratish 

uchun qo‘llanishi mumkin. Shu bilan birga, bu qurilmalar katta kapital va 

ekspulatatsion sarflarni talab etmaydi [49]. 

 Shuning uchun, bu turdagi qurilmalar chang havoni tozalashni turli tizimlarida 

dastlabki tozalash uchun dag‘al, so‘ngra esa elektrofiltr yoki yengli filtrlardan 

foydalanish tavsiya etiladi [50, 51, 52, 53, 54] 

Intensiv usulda tozalash 

 

 Intensiv chang tozalagichlar ikkita havo oqimi bir xil tezlikda va bir xil miqdorda 

bir - biri bilan qarama-qarshi yo‘nalishda uchrashtiriladi, natijada chang zarrachalari 

to‘qnashib o‘z og‘irligi bilan cho‘kadi. Bu usulda tozalashda chang zarrachalari 

o‘lchamlari va xususiyatlaridan qat’iy nazar tozalash samaradorlik ko‘rsatkichlariga 

ta’sir qilmaydi [55, 56, 57, 58, 59].  

